DEUTSCHE SHELL

SENTENZA TAL-QORTI TAL-GUSTIZZJA (Ir-Raba’ Awla)
28 ta’ Frar 2008 "

Fil-Kawza C-293/06,

li ghandha bhala suggett talba ghal decizjoni preliminari skond 1-Artikolu 234 KE,
imressqa mill-Finanzgericht Hamburg (il-Germanja), permezz ta’ Decizjoni tat-8 ta’
Gunju 2006, li waslet fil-Qorti tal-Gustizzja fit-3 ta’ Lulju 2006, fil-proc¢edura

Deutsche Shell GmbH

Vs

Finanzamt fiir GrofSunternehmen in Hamburg,

IL-QORTI TAL-GUSTIZZJA (Ir-Raba’ Awla),

komposta minn K. Lenaerts, President ta’ I-Awla, G. Arestis, R. Silva de Lapuerta
(Relatur), J. Malenovsky u T. von Danwitz, Imhallfin,

* Lingwa tal-kawza: Il-Germaniz.

Avukat Generali: E. Sharpston,
Registratur: C. Stromholm, Amministratur,

wara li rat il-pro¢edura bil-miktub u wara s-seduta tat-13 ta’ Settembru 2007,

wara li kkunsid rat l-osservazzjonijiet ipprezentati:

— ghal Deutsche Shell GmbH, minn A. Raupach u D. Pohl, Rechtsanwilte,

— ghall-Finanzamt fiir GrofSunternehmen in Hamburg, minn M. Fromm, bhala
agent,

— ghall-Gvern Germaniz, minn M. Lumma u C. Blaschke, bhala agenti,

— ghall-Gvern Olandiz, minn H. G. Sevenster u M. de Mol kif ukoll minn M. de
Grave, bhala agenti,

— ghall-Kummissjoni tal-Komunitajiet Ewropej, minn R. Lyal u G. Wilms, bhala
agenti,

wara li semghet il-konkluzjonijiet ta’ 1-Avukat Generali, ipprezentati fis-seduta
tat-8 ta’ Novembru 2007,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni ta’ I-Artikolu 52 tat-
Trattat KE (li sar, wara l-emendi, I-Artikolu 43 KE) u ta’ I-Artikolu 58 tat-Trattat KE
(Ii sar 1-Artikolu 48 KE).

Din it-talba tressqet fil-kuntest ta’ kawza bejn Deutsche Shell GmbH (iktar ’il
quddiem “Deutsche Shell”) u I-Finanzamt fiir Groflunternehmen in Hamburg (iktar
il quddiem il-“Finanzamt”) fir-rigward tat-trattament fiskali, min-naha ta’ l-awtori-
tajiet tar-Repubblika Federali tal-Germanja, tad-depprezzament monetarju ta’
kapital inizjali (iktar ’il quddiem il-“kapital inizjali”) moghti lil stabbiliment perma-
nenti li I-imsemmija kumpannija ghandha fi Stat Membru iehor mar-ripatrijazzjoni
tal-kapital.

Il-kuntest guridiku

1l-Konvenzjoni kontra t-Tassazzjoni Doppja

Skond l-Artikolu 3 tal-Konvenzjoni kontra t-Tassazzjoni Doppja konkluza fil-31 ta’
Ottubru 1925 bejn il-Germanja u I-Italja (RGBIL. 1925 II, p. 1146, iktar ’il quddiem
il-“konvenzjoni”):

“1. It-taxxi effettivi, li jikkoncernaw id-dhul mill-operat ta’ kummer¢, ta’ industrija
jew ta’ kull attivita professjonali ohra, tkun ta’ liema natura tkun, ghandhom jingabru
biss minn dak l-Istat li fuq it-territorju tieghu l-impriza ghandha Il-istabbiliment
permanenti taghha; [...]

3. Jekk l-impriza jkollha stabbilimenti permanenti fiz-zewg Stati kontraenti, kull
wiehed minn dawn I-Istati ghandu jigbor it-taxxi effettivi fuq il-parti tad-dhul
maghmul mill-attivita ta’ l-istabbilimenti permanenti li jinsabu fit-territorju tieghu.”

L-Artikolu 11 tal-konvenzjoni jipprovdi:

“It-taxxi personali, li jikkon¢ernaw id-dhul globali tal-persuna taxxabbli, ghandhom
jingabru minn kull Stat kontraenti skond id-dispozizzjonijiet li gejjin:

(1) 1d-dhul

(¢) lijigi mill-ezercizzju ta’ attivita kummercjali, industrijali jew kull attivita profess-
jonali ohra, inkluz id-dhul mill-operat ta’ impriza ta’ navigazzjoni marittima,

ghandu jaqa’ taht l-istess dispozizzjonijiet bhal dawk previsti ghal dan id-dhul.

Il-legizlazzjoni fiskali Germaniza applikabbli fi zmien il-fatti fil-kawza prinéipali

L-Artikolu 1 tal-Ligi dwar l-Intaxxar tal-Kumpanniji (Korperschaftsteuergesetz),
tal-11 ta’ Marzu 1991 (BGBI. 1991 [, p. 637, iktar il quddiem il-“KStG”), jipprovdi:

“l. Huma suggetti minghajr limitazzjonijiet ghall-hlas tat-taxxa fuq il-kumpan-
niji, il-kumpanniji li gejjin [...] li ghandhom i¢-¢entru amministrattiv jew l-uffic¢ju
rregistrat taghhom fit-territorju nazzjonali:

1) Il-kumpanniji kapitali (kumpanniji limitati bl-ishma, kumpanniji b’responsabbilta
limitata);

2. L-obbligu minghajr limitazzjonijiet li tithallas it-taxxa fuq il-kumpanniji japplika
ghad-dhul kollu.”

Skond I-Artikolu 12 tal-Kodié¢i tat-Taxxa Germaniz (Abgabenordnung):

“1. Jitqies bhala stabbiliment kull apparat jew kull installazzjoni fissa li sservi ghall-
attivita ta’ impriza.

2. Ghandhom b’'mod partikolari jitgiesu bhala stabbilimenti:

— Il-ferghat.”

L-Artikolu 2a(3) tal-Ligi dwar it-Taxxa fuq id-Dhul (Einkommensteuergesetz),
tas-7 ta’ Settembru 1990 (BGBL. 1990 [, p. 1898, iktar ’il quddiem I-“EStG”), jipprovdi:

“Meta skond konvenzjoni kontra t-tassazzjoni doppja, id-dhul li persuna taxxabbli
suggetta b'mod illimitat, tkun ghamlet mill-attivita industrijali jew kummercjali
ta’ stabbiliment permanenti stabbilit barra mill-Istat, ghandu jigi ezenatat [...]
mit-taxxa fuq id-dhul, it-telf maghmul minhabba I-kisba ta’ dan id-dhul skond
id-dispozizzjonijiet tad-dritt fiskali Germaniz ghandu, fuq talba tal-persuna

taxxabbli, jitnaqqas, meta jigi kkalkolat 1-ammont totali tad-dhul, safejn il-persuna
taxxabbli tista’ tikkumpensah jew tnaqqsu li kieku d-dhul ma kellux jigi ezentat mit-
taxxa, u safejn dan huwa superjuri ghad-dhul pozittiv, li ghandu jigi ezentat skond
din il-konvenzjoni, li jirrizulta mill-attivita industrijali jew kummercjali ta’ stabbil-
imenti ohra permanenti li jinsabu fl-istess pajjiz barrani. [...] Safejn, matul wahda
mis-snin fiskali ulterjuri, ammont pozittiv jirrizulta globalment mid-dhul maghmul
mill-attivita industrijali jew kummercjali ta’ stabbilimenti permanenti stabbiliti f'dan
l-Istat barrani, liema dhul ghandu jigi ezentat skond din il-konvenzjoni, l-ammont
imnaqqas, skond l-ewwel u t-tieni sentenzi, ghandu, ghall-perijodu taxxabbli
kkonc¢ernat, jittiehed mill-gdid in kunsiderazzjoni meta jigi kkalkolat I-ammont totali
tad-dhul. [...]”

L-Artikolu 3¢(1) ta’ I-EStG jipprovdi:

“1. Meta spejjez juru konnessjoni ekonomika diretta mad-dhul ezentat, dawn ma
jistghux jitnaqqsu bhala spejjez ta’ l-impriza jew bhala Werbungskosten [(spejjez
ghall-holqien, ghall-protezzjoni u ghall-prezervazzjoni tad-dhul)].”

Il-kawza principali u d-domandi preliminari

Deutsche Shell, li hija kumpannija kapitali li ghandha l-uffi¢¢ju principali u l-ammin-
istrazzjoni taghha fil-Germanja, kienet stabbiliet fl-Italja, fl-1974, stabbiliment
permanenti inkarigat minn xoghlijiet ta’ esplorazzjoni u ta’ sfruttament ta’ rizervi ta’

gass naturali u ta’ zejt (iktar il quddiem I-“istabbiliment permanenti”). Bejn 1-1974 u
1-1991, hija kienet allokat l-imsemmija stabbilimenti ¢ertu ghajnuna finanzjarja fil-
forma ta’ kapital inizjali.

Il-profitti mibghuta fil-Germanja mill-istabbiliment permanenti gew imnaqqsa mill-
kapital inizjali fvaluri kkalkolati skond ir-rata tal-kambju tal-mark Germaniz (DEM)
u tal-lira Taljana (ITL) fil-gurnata ta’ kull trasferiment ta’ flus effettwat minn dan
l-istabbiliment lil Deutsche Shell.

Id-deprezzament monetarju tal-valur tal-kapital inizjali allokat lill-istabbiliment
permanenti ma ttehidx in kunsiderazzjoni fl-Italja, fil-kuntest tat-tassazzjoni tal-
profitti ta’ I-imsemmi stabbiliment, peress li t-tassazzjoni giet stabbilita fliri Taljani.

Fil-Germanja, Deutsche Shell hija taxxabbli mighajr limitu fuq id-dhul dinji taghha
skond il-punt 1 ta’ I-Artikolul(1) tal-KStG.

Fit-28 ta’ Frar 1992, Deutsche Shell ittrasferiet 1-assi ta’ l-istabbiliment permanenti
taghha lil kumpannija sussidjarja Taljana, jigifieri I-kumpannija Sierra Gas Srl, oper-
azzjoni li ghaliha hija kellha tizvela r-rizervi mohbija taghha. It-trasferiment ta’ dawn
l-assi temm l-ezistenza ta’ l-istabbiliment permanenti. Fl-istess gurnata Deutsche
Shell ittrasferiet l-ishma taghha fil-kumpannija Sierra Gas Srl lill-kumpannija Edison
Gas SpA.

L-ammont, fliri Taljani, miksub mill-operazzjonijiet imsemmija iktar ’il fuq thallas lil
Deutsche Shell fis-17 ta’ Lulju 1992 bhala hlas lura tal-kapital inizjali.

Mibdul fmarki Germanizi bir-rata tal-kambju applikabbli f'dik id-data, jigifieri ITL
1 000 ghal DEM 1,3372, I-ammont tal-kapital inizjali mhallas lura, li kien jammonta
ghal ITL 83 658 896 927, sarraf fammont ta’ DEM 111 868 677.

Deutsche Shell gieset bhala “telf maghmul fil-kambju” d-differenza negattiva ta’
DEM 122 698 502 li rrizultat mit-tqabbil bejn l-ammont i¢¢itat iktar il fuq ta’ DEM
111 868 677 u dak tal-kapital inizjali.

Fil-kuntest tal-kalkolu ta’ l-ammont tad-dhul taxxabbli ta’ Deutsche Shell ghas-
sena 1992, il-Finanzamt irrifjutat li tiehu in kunsiderazzjoni l-imsemmi telf fil-kont
tat-taxxa li hija harget lil din ta’ l-ahhar fid-19 ta’ Settembru 1997 bhala taxxa fuq
il-kumpanniji.

Fit-2 ta’ Ottubru 1997, Deutsche Shell ressqet ilment kontra l-imsemmi kont
tat-taxxa.

Wara li, fis-16 ta’ Novembru 2001 u fil-5 ta’ Awwissu 2003, wettqet xi emendi
ghall-imsemmi kont tat-taxxa minhabba ragunijiet li mhumiex rilevanti fir-rigward
tal-kawza principali, il-Finanzamt cahdet l-imsemmi lment b’decizjoni tas-7 ta’
Awwissu 2003. Hija gieset, b’'mod partikolari, li Deutsche Shell ma kinitx sofriet

telf finanzjarju reali, li d-deprezzament moentarju tal-valur tal-kapital inizjali kien
jirrapprezenta biss parti mir-rizultati ta’ l-istabbiliment permanenti u li, anki li kieku
kellu jittiehed in kunsiderazzjoni dan id-deprezzament, din il-kumpannija kienet
kisbet rizultat pozittiv matul is-sena fiskali in kwistjoni.

FI-14 ta’ Awwissu 2003, Deutsche Shell ressqet rikors quddiem il-Finanzgericht
Hamburg kontra ¢-¢cahda ta’ l-ilment taghha min-naha tal-Finanzamt.

Quddiem din il-qorti, Deutsche Shell sostniet li I-fatt li ma setghetx tnaqqas, fir-
rigward tat-taxxa fuq il-kumpanniji, it-telf fil-kambju li hija sofriet huwa inkompati-
bbli mal-liberta ta’ stabbiliment. Hija ssostni b’'mod partikolari li, fdan il-kaz, hija
tinsab f’sitwazzjoni iktar sfavorevoli milli kieku I-kapital inizjali kellu jigi investit
fkumpannija stabbilita fil-Germanja.

Fdawn il-kundizzjonijiet, il-Finanzgericht, peress li r-risposta ghall-kawza
quddiemha tiddependi fuq l-interpretazzjoni tad-dispozizzjonijiet tat-Trattat li
jirrigwardaw il-liberta ta’ stabbiliment, iddecidiet li tissospendi l-proceduri u li
tressaq id-domandi preliminari li gejjin lill-Qorti tal-Gustizzja:

“1) Huwa kontra I-Artikolu 52, mogri flimkien ma’ I-Artikolu 58, tat-Trattat KE [...]
li r-Repubblika Federali tal-Germanja, bhala I-Istat ta’ I-origini, tittratta t-telf fil-
kambju ta’ kumpannija prin¢ipali Germaniza li jirrizulta mir-ripatrijazzjoni ta’
l-hekk imsejjah kapital inizjali moghti lil stabbiliment Taljan bhala parti mill-
profitti ta’ dak l-istabbilment u li teskludi dak it-telf, fuq il-bazi ta’ l-ezenzjoni

skond 1-Artikoli 3(1), 3(3) u 11.1(c) tal-Konvenzjoni [...] anki jekk it-telf fil-
kambju ma jistax jifforma parti mill-profitti ta’ l-istabbilment li ghandhom
jittiehdu in kunsiderazzjoni ghal finijiet ta’ tassazzjoni fl-Italja u ghalhekk la
jista’ jittiehed in kunsiderazzjoni fl-Istat ta’ l-origini u lanqas fl-Istat fejn jinsab
l-istabbilment?

2) Fil-kaz ta’ risposta pozittiva ghall-ewwel domanda: huwa kontra 1-Artikolu
52, moqri flimkien ma’ I-Artikolu 58, tat-Trattat [...] I-fatt li t-telf fil-kambju
msemmi aktar ’il fuq jista’ jigi inkluz fil-bazi ta’ stima tat-taxxa Germaniza imma
jista’ jitnaqqas bhala nefqa ta’ l-impriza biss safejn l-istabbiliment Taljan ma
jaghmel l-ebda profitt mhux taxxabbli?”

Fugq ir-rikors

Fugq l-ewwel domanda

Permezz ta’ din id-domanda, il-qorti tar-rinviju tistagsi essenzjalment jekk huwiex
kontra d-dispozizzjonijiet, moqrija flimkien, ta’ 1-Artikoli 52 u 58 tat-Trattat li Stat
Membru jeskludi telf fil-kambju, maghmul minn kumpannija li ghandha l-uffic¢ju
rregistrat taghha fit-territorju ta’ dan l-ahhar Stat, fl-okkazjoni tar-ripatrijazzjoni tal-
kapital inizjali li hija kienet allokat lil stabbiliment permanenti taghha, li jinstab fi
Stat Membru iehor, biex tigi ddeterminata I-bazi ta’ stima nazzjonali.

Fir-rigward tas-sitwazzjoni fattwali li fugha hija bbazata l-kawza li tat-lok ghat-talba
ghal-decizjoni preliminari, il-Finanzamt u I-Gvern Germaniz isostnu li, fdan il-kaz,
ma kienx hemm telf ekonomiku reali dovut ghar-rata tal-kambju applikabbli fil-
mument tat-trasferiment ta’ l-istabbiliment permanenti u r-ripatrijazzjoni tal-kapital
inizjali tieghu. Huma jenfasizzaw ukoll li I-kumpannija Deutsche Shell u l-istabbili-
ment permanenti kienu jiffurmaw entita ekonomika wahda u lj, fil-bilan¢ finanzjarju
tal-grupp, dejjem kienu jezistu oxxillazzjonijiet finanzjarji marbuta ma’ 1-evoluzzjoni
tar-rata tal-kambju.

Fdan ir-rigward, ghandu jigi osservat li hija l-qorti tar-rinviju li ghandha tidde-
termina jekk l-oxxillazzjonijiet monetarji allegati fil-kuntest tal-kawza principali
tawx lok ghal telf fil-kambju, li kien jikkostitwixxi telf ekonomiku reali, li jaffettwa
r-rizultati ta’ Deutsche Shell ghas-sena finanzjarja kkunsidrata.

Hija min-naha l-ohra l-Qorti tal-Gustizzja li ghandha tirrispondi d-domanda prelim-
inari billi tibbaza ruhha fuq l-evalwazzjonijiet ipprovduti mill-qorti tar-rinviju u li
ghandha taghti lil din ta’ l-ahhar l-indikazzjonijiet kollha utli sabiex tkun tista’ ssolvi
l-kawza quddiemha.

F'dawn ic¢-cirkustanzi, il-Qorti tal-Gustizzja ghandha tiddetermina jekk, fl-ipotezi
fejn jezisti telf fil-kambju, li jikkostitwixxi telf ekonomiku reali, id-de¢izjoni mehuda
mill-Finanzamt li teskludi dan it-telf mill-kalkolu tal-bazi ta’ stima ta’ l-imsemmija
kumpannija tista’ tikkostitwixxi ostakolu ghall-ezerc¢izzju tal-liberta ta’ stabbiliment.

Ghandu jigi mfakkar li, skond gurisprudenza stabbilita, ghandha titqies bhala osta-
kolu kull mizura li tipprojbixxi, tostakola jew taghmel inqas attraenti l-ezercizzju ta’
l-imsemmija liberta (ara s-sentenzi tat-30 ta’ Novembru 1995, Gebhard, C-55/94,
Gabra p. 1-4165, punt 37, u tal-5 ta’ Ottubru 2004, CaixaBank France, C-442/02,
Gabra p. 1-8961, punt 11).

[I-Qorti tal—GustiZZja ddecidiet, b’'mod partikolari, li dawn l-effetti restrittivi jistghu
jsehhu b’'mod partikolari meta, minhabba legizlazzjoni fiskali, kumpannija tista’
tigi disswaza milli tohloq entitajiet li jagghu tahtha, bhal stabbiliment permanenti,
fi Stati Membri ohra u milli tezerc¢ita l-attivitajiet taghha permezz ta’ dawn l-enti-
tajiet (ara s-sentenzi tat-13 ta’ Dicembru 2005, Marks & Spencer, C-446/03, Gabra
p. I-10837, punti 32 u 33, kif ukoll tat-23 ta’ Frar 2006, Keller Holding, C-471/04,
Gabra p. 1-2107, punt 35).

Kif osservat I-Avukat Generali fil-punti 43 u 44 tal-konkluzjonijiet taghha, is-sistema
fiskali in kwistjoni fil-kawza principali zzid ir-riskju ekonomiku li kumpannija stab-
bilita fi Stat Membru, li tixtieq tohloq entita fi Stat Membru iehor, tiechu meta tintuza
munita differenti minn dik ta’ l-Istat Membru ta’ origini. F'din is-sitwazzjoni, l-istab-
biliment principali ghandhu jiffa¢cja mhux biss ir-riskji normali relatati mal-holgien
ta’ entita bhal din, izda ghandu jsostni wkoll riskju ulterjuri ta’ natura fiskali, meta
jipprovdi kapital inizjali lil din l-entita.

Fir-rigward tal-kwistjoni fil-kawza principali, ghandu jigi osservat li, minhabba
l-ezer¢izzju tal-liberta ta’ stabbiliment, Deutsche Shell sostniet telf finanzjarju li
ma ttehidx in kunsiderazzjoni mill-awtoritajiet fiskali nazzjonali, ghall-finijiet tad-
determinazzjoni tal-bazi ta’ stima tat-taxxa fuq il-kumpanniji fil-Germanja u li lanqas
ma ttiehed in kunsiderazzjoni fil-kuntest tat-tassazzjoni fl-Italja ta’ l-istabbiliment
permanenti taghha.

Ghandu jigi konkluz li s-sistema tat-taxxa in kwistjoni fil-kawza principali tikko-
stitwixxi ostakolu ghal-liberta ta’ stabbiliment.

Rigward gustifikazzjoni eventwali ghal dan l-ostakolu, il-Finanzamt u 1-Gvern
Germaniz isostnu, sussidjarjament, li hija bbazata fuq motivi dovuti, minn naha,
ghall-koerenza tar-regoli fiskali u, min-naha l-ohra, fuq it-tqassim tas-setghat ta’
tassazzjoni bejn iz-zewg Stati Membri kkoncernati.

F’dak li jirrigwarda 1-ewwel gustifikazzjoni, qed jigi sostnut li I-fatt li t-telf fil-kambju
jittiehed in kunsiderazzjoni ghall-finijiet tad-determinazzjoni tal-bazi ta’ stima ta’
Deutshe Shell fil-Germanja jaghti lok ghal sistema ta’ taxxa inkoerenti, minhabba li
profitt eventwali fil-kambju miksub f’sitwazzjoni paragunabbli lanqas ma jittiehed in
kunsiderazzjoni. Ghalhekk, 1-izvantagg li jirrizulta min-nuqqas ta’ tehid in kunsider-
azzjoni ta’ telf fil-kambju huwa konsegwenza tal-vantagg li jirrizulta mill-fatt li profitt
fil-kambju jigi wkoll eskluz mill-imsemmija bazi ta’ stima.

Rigward it-tieni gustifikazzjoni, huwa sostnut li t-tqassim, li taghmel il-konvenzjoni,
tas-setghat ta’ tassazzjoni bejn ir-Repubblika Federali tal-Germanja u r-Repubblika
Taljana huwa ghan legittimu. Fil-fatt, 1-Istati Membri jistghu jiffissaw il-kriterji ta’
tqassim tas-sovranita fiskali, kemm unilateralment jew permezz ta’ konvenzjonijiet
bilaterali. Permezz ta’ l-imsemmija konvenzjoni, iz-zewg Stati Membri kkoncernati
ddecidew li jezentaw mit-taxxa d-dhul ta’ l-istabbilimenti permanenti li jinsabu fit-
territorju ta’ l-Istat kontraenti, u dan jeskludi tehid in kunsiderazzjoni tat-telf fil-
kambju meta dan isehh.

Dawn iz-zewgt argumenti ma jistghux jigu milqugha.

F'dak li jirrigwarda, fl-ewwel lok, l-argument ibbazat fuq il-koerenza tas-sistema
tat-taxxa, ghandu jigi mfakkar li I-Qorti tal-Gustizzja accettat li n-necessita li
tigi pprezervata din il-koerenza tista’ tiggustifika restrizzjoni ghall-ezercizzju

tal-libertajiet fundamentali ggarantiti mit-Trattat (ara s-sentenzi tat-28 ta’ Jannar
1992, Bachmann, C-204/90, Gabra p. 1-249, punt 28; Il-Kummissjoni vs Il-Belgju,
C-300/90, Gabra p. 1-305, punt 2; Keller Holding, ic¢itata iktar ’il fuq, punt 40, u
tat-8 ta’ Novembru 2007, Amurta, C-379/05, Gabra p. 1-9569, punt 46).

Madankolly, sabiex din il-gustifikazzjoni tintlaqa’, il-Qorti tal-Gustizzja ddecidiet
li ghandha tigi stabbilita l-ezistenza ta’ konnessjoni diretta bejn il-vantagg fiskali
kkoncernat u l-kumpens ta’ dan il-vantagg permezz ta’ tassazzjoni faskali stabbilita
(ara s-sentenzi ta’ 1-14 ta’ Novembru 1995, Svensson u Gustavsson, C-484/93, Gabra
p. 1-3955, punt 58; tal-21 ta’ Novembru 2002, X u Y, C-436/00, Gabra p. 1-10829,
punt 52; Keller Holding, i¢¢itata iktar il fuq, punt 40, kif ukoll ta’ I-14 ta’ Settembru
2006, Centro di Musicologia Walter Stauffer, C-386/04, Gabra p. 1-8203, punti 54 sa
56).

Barra minn hekk, in-natura diretta ta’din il-konnessjoni ghandha tigi stabbilita, fid-
dawl ta’ I-ghan imfittex mil-legizlazzjoni fiskali in kwistjoni, fir-rigward tal-persuni
taxxabbli kkoncernati permezz ta’ korrelazzjoni stretta bejn l-element ta’ tnaqgqis
u dak relatat mat-taxxa (ara, fdan is-sens, is-sentenza tal-11 ta’ Awwissu 1995,
Wielockx, C-80/94, Gabra p. 1-2493, punt 24).

Rigward is-sistema ta’ taxxa in kwistjoni fil-kawza prin¢ipali, ghandu jigi enfasizzat li
l-paragun bejn telf fil-kambju, minn naha, u dhul fil-kambju, min-naha l-ohra, huwa
irrilevanti, peress li bejn dawn iz-zewgt elementi ma tezisti l-ebda konnessjoni diretta
skond il-gurisprudenza mfakkra fiz-zewg punti precedenti. Fil-fatt, in-nuqqas ta’
tehid in kunsiderazzjoni ta’ telf fil-kambju ghall-finijiet tad-determinazzjoni tal-bazi
ta’ stima ta’ Deutsche Shell ghas-sena ta’ stima 1992 mhija kkompensata minn ebda
vantagg fiskali fl-Istat Membru fejn din il-kumpannija ghandha l-uffi¢c¢ju rregistrat
taghha u lanqas fl-Istat Membru fejn jinsab l-istabbiliment permanenti taghha.

F’dak li jirrigwarda, fit-tieni lok, l-argument ibbazat fuq l-ezistenza tal-konvenzjoni,
li qassmet is-setgha ta’ tassazzjoni bejn iz-zewg Stati Membri kkoncernati, ghandu
jigi mfakkar li, skond gurisprudenza stabbilita, fin-nuqqas ta’ mizuri Komunitarji ta’
unifikazzjoni jew ta’ armonizzazzjoni, l-Istati Membri jibga’ jkollhom il-kompetenza
sabiex jiddeterminaw il-kriterji ta’ tassazzjoni fuq id-dhul u fuq il-kapital, sabiex
tigi eliminata, jekk ikun il-kaz permezz ta’ konvenzjoni, it-tassazzjoni doppja (ara
s-sentenzi tat-3 ta’ Ottubru 2006, FKP Scorpio Konzertproduktionen, C-290/04,
Gabra p- [-9461, punt 54, tat-12 ta’ Dicembru 2006, Test Claimants in Class IV of the
ACT Group Litigation, C-374/04, Gabra p. I-11673, punt 52, u tat-18 ta’ Lulju 2007,
Oy AA, C-231/05, Gabra p. 1-6373, punt 52).

L-imsemmija kompetenza timplika wkoll li Stat Membru ma jistax ikun marbut jiehu
in kunsiderazzjoni, ghall-finijiet ta’ l-applikazzjoni tal-legizlazzjoni fiskali tieghu,
ir-rizultati negattivi ta’ stabbiliment permanenti li jinsab fi Stat Membru iehor u li
huwa proprjeta ta’ kumpannija li l-uffi¢¢ju rregistrat taghha jinsab fit-territorju ta’
l-ewwel Stat biss minhabba s-sempli¢i raguni li dawn ir-rizultati ma jistghux jittiehdu
in kunsiderazzjoni, mill-aspett fiskali, fl-Istat Membru fejn jinsab l-istabbiliment
permanenti.

Fil-fatt, il-liberta ta’ stabbiliment ma tistax tigi interpretata fis-sens li Stat Membru
ghandu l-obbligu li jistabbilixxi r-regoli fiskali tieghu skond dawk ta’ Stat Membru
iehor sabiex jiggarantixxi, fis-sitwazzjonijiet kollha, tassazzjoni li telimina kull
diskrepanza li tirrizulta mil-ligijiet fiskali nazzjonali, minhabba li d-dec¢izjonijiet
mehuda minn kumpannija rigward it-twaqqif ta” strutturi kummercjali barra mill-
pajjiz jistghu, skond il-kaz, ikunu ftit jew wisq vantagguzi jew zvantagguzi ghal din
il-kumpannija (ara, b’analogija, is-sentenza tat-12 ta’ Lulju 2005, Schempp, C-403/03,
Gabra p. [-6421, punt 45).

Fir-rigward tal-kawza principali, ghandu jigi osservat li I-izvantagg fiskali in kwistjoni
huwa dovut ghal cirkustanza operattiva partikolari li tista’ tittiehed biss in kunsid-
erazzjoni mill-awtoritajiet fiskali Germanizi. Ghalkemm huwa minnu li kull Stat
Membru, li kkonkluda konvenzjoni kontra t-tassazzjoni doppja, ghandu jimplementa

din il-konvenzjoni billi japplika 1-ligi fiskali tieghu stess u b’hekk jiddetermina d-dhul
li jista’ jigi attribwit lil stabbiliment permanenti, madankollu ma jistax jigi accettat li
Stat Membru jeskludi t-tehid in kunsiderazzjoni tat-telf fil-kambju mill-bazi ta’ stima
ta’ l-istabbiliment principali li, fin-natura tieghu, qatt ma jista’ jigu sostnuti mill-
istabbiliment permanenti.

Ghaldagstant, ir-risposta ghall-ewwel domanda ghandha tkun li d-dispozizzjonijiet
ta’ I-Artikoli 52 u 58 tat-Trattat KE, mogqrija flimkien, jipprekludu lil Stat Membru
milli jeskludi telf fil-kambju, maghmul minn kumpannija li ghandha l-uffi¢¢ju
rregistrat taghha fit-territorju ta’ dan l-ahhar Stat, fil-mument tar-ripatrijazzjoni tal-
kapital inizjali li hija kienet allokat lil stabbiliment permanenti taghha, li jinsab fi Stat
Membru iehor, sabiex tigi ddeterminata I-bazi ta’ stima nazzjonali.

Fugq it-tieni domanda

Permezz ta’ din id-domanda, il-qorti tar-rinviju tistaqgsi, fil-kaz li tinghata risposta
pozittiva ghall-ewwel domanda, jekk id-dispozizzjonijiet ta’ 1-Artikoli 52 u 58 tat-
Trattat, moqrija flimkien, jipprekludux ukoll li t-telf fil-kambju in kwistjoni jista’
jitnaqqas bhala spiza ta’ l-operat ta’ impriza li ghandha l-uffic¢ju rregistrat taghha
fi Stat Membru biss safejn l-istabbiliment permanenti li huwa proprjeta ta’ din ta’
l-ahhar, li jinsab fi Stat Membru iehor, ma kiseb 1-ebda profitt mhux taxxabbli.

Kif jirrizulta mill-kunsiderazzjonijiet maghmula fil-punti 30 u 31 ta’ din is-sentenza,
limitazzjoni ta’ l-imputazzjoni tat-telf maghmul fil-kambju sostnut mill-imsemmi
stabbiliment permanenti skond ir-rizultati tieghu jista’ wkoll jiddiswadi kumpan-
nija milli twettaq l-attivitajiet transkonfinali taghha fi hdan il-Komunita Ewropea
permezz tat-tali entitd u ghandha, ghalhekk, tigi kkunsidrata bhala ostakolu ghal-
liberta ta’ stabbiliment.

Rigward gustifikazzjoni eventwali ghal din ir-restrizzjoni, il-Finanzamt u 1-Gvern
Germaniz regghu sostnew il-pozizzjoni taghhom li tghid li s-sistema fiskali hija
gustifikata minhabba ragunijiet ibbazati fuq l-koerenza tar-regoli ta’ tassazzjoni u
ta’ tqassim tas-setghat ta’ tassazzjoni bejn iz-zewg Stati Membri kkoncernati, fejn
l-ispjegazzjonijiet ipprovduti f'dan ir-rigward huma vi¢ini ghal dawk imsemmija fil-
punti 34 u 35 ta’ din is-sentenza.

Il-Finanzamt u I-Gvern Germaniz iqisu wkoll li s-sistema fiskali in kwistjoni fil-kawza
principali hija intiza sabiex tevita li jittiehed in kunsiderazzjoni darbtejn it-telf, billi
jigi eskluz it-tnaqgqis ta’ l-ispejjez li jkunu saru ghall-finijiet tal-kisba ta’ profitti minn
barra 1-pajjiz, peress li dawn ta’ l-ahhar huma ezentati skond il-konvenzjoni. Fil-fatt,
li kieku t-telf fil-kambju kellu jittiehed in kunsiderazzjoni bhala nefqa ta’ l-operat
ta’ l-impriza fil-Germanja, Deutsche Shell kienet tibbenefika minn vantagg fiskali
doppju, peress li r-rizultat pozittiv ta’ l-istabbiliment permanenti taghha huwa ezentat
mit-taxxa fil-Germanja bis-sahha tal-konvenzjoni, minghajr ma jkun jista’ jittiehed in
kunsiderazzjoni t-telf fil-kambju fil-kuntest tat-taxxa Taljana. Fi kliem iehor, process
ekonomiku wiehed u uniku jinqasam b’mod artifi¢jali favur il-kumpannija Deutsche
Shell, peress li d-dhul maghmul mill-istabbiliment permanenti huwa ezenti skond
il-konvenzjoni u t-telf fil-kambju jigi kkunsidrat bhala nefqa ta’ l-operat ta’ l-impriza,
li huwa distinta minn infieq iehor sostnut minnha.

Peress li tnejn mill-argumenti invokati mill-Finanzamt u mill-Gvern Germaniz
jirrepetu, essenzjalment, il-kunsiderazzjonijiet maghmula minn dawn ta’ l-ahhar
fir-rigward ta’ 1-ewwel domanda, huwa bizzejjed li ssir riferenza ghall-punti 37 sa 44
ta’ din is-sentenza, fejn jirrizulta li eskluzjoni tat-tehid in kunsiderazzjoni tat-telf fil-
kambju ma jistax jigi gustifikat mill-motivi msemmija fil-punt 48 taghha.

Fir-rigward ta’ l-argument specifiku bbazat fuq il-fatt li Deutsche Shell setghet
tibbenefika minn vantagg doppju minhabba t-telf fil-kambju, ghandu jigi osservat
li Stat Membru, li ddecieda li jirrinunzja ghas-setghat ta’ tassazjoni tieghu billi

kkonkluda konvenzjoni fiskali bilaterali bhal dik applikabbli fil-kawza principali, ma
jistax jinvoka n-nuqqas ta’ setgha ta’ tassazzjoni fir-rigward tar-rizultati ta’ stabbili-
ment permanenti li huwa proprjeta ta’ kumpannija stabbilita fit-territorju ta’ dan
l-Istat sabiex jiggustifika r-rifjut ta’ tnaqqis ta’ l-infieq sostnut minn din il-kumpan-
nija li, fin-natura tieghu stess, ma jistax jittiehed in kunsiderazzjoni fl-Istat Membru
li fih jinsab dan l-istabbiliment.

Barra minn hekk, ghandu jinghad 1i l-fatt li l-istabbiliment permanenti ghamel
profitti huwa minghajr rilevanza fir-rigward tad-dritt li Deutsche Shell ghandha li
tnaqqas, fit-totalita, it-telf fil-kambju li jirrizulta mir-ripatrijazzjoni tal-kapital iniz-
jali allokat lil dan l-istabbiliment bhala nefqa ta’ operat ta’ l-impriza. Li kieku kien
mod iehor, it-telf fil-kambju ma jkunx jista’ jittiehed in kunsiderazzjoni la mill-Istat
Membru fejn jinsab l-uffi¢cju rregistrat tal-kumpannija u lanqas minn dak fejn jinsab
l-istabbiliment permanenti, minhabba li I-kontabbilta ta’ dan ta’ l-ahhar, stabbilita
fil-munita nazzjonali, ma tistax turi d-deprezzament monetarju tal-kapital inizjali.

Ghaldagstant, ir-risposta ghat-tieni domanda ghandha tkun li d-dispozizzjonijiet ta’
1-Artikoli 52 u 58 tat-Trattat, moqrija flimkien, jipprekludu wkoll li t-telf fil-kambju
jkun jista’ jitnaqqas bhala spiza ta’ l-operat ta’ impriza li ghandha l-uffi¢¢ju rregistrat
taghha fi Stat Membru biss safejn l-istabbiliment permanenti li huwa proprjeta ta’
din ta’ l-ahhar, li jinsab fi Stat Membru iehor, ma kiseb l-ebda profitt mhux taxxabbli.

Fuq l-ispejjez

Peress li l-pro¢edura ghandha, fir-rigward tal-partijiet fil-kawza principali, in-natura
ta’ kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni ta’ l-osservazzjonijiet lill-Qorti,
tal-Gustizzja barra dawk ta’ l-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (Ir-Raba’ Awla) taqta’ u tiddeciedi:

1)

2)

Id-dispozizzjonijiet ta’ 1-Artikolu 52 tat-Trattat KE (li wara l-emendi sar
I-Artikolu 43 KE) mogqrija flimkien ma dawk ta’ 1-Artikolu 58 tat-Trattat
KE (li wara sar 1-Artikolu 48 KE), jipprekludu lil Stat Membru milli jeskludi
telf fil-kambju, maghmul minn kumpannija li ghandha 1-uffi¢¢ju rregistrat
taghha fit-territorju ta’ dan l-ahhar Stat, fil-mument tar-ripatrijazzjoni
tal-kapital inizjali li hija kienet allokat lil stabbiliment permanenti taghha,
li jinsab fi Stat Membru iehor, sabiex tigi ddeterminata l-bazi ta’ stima
nazzjonali

Id-dispozizzjonijiet ta’ 1-Artikolu 52 tat-Trattat KE (li wara l-emendi sar
1-Artikolu 43 KE) moqrija flimkien ma dawk ta’ 1-Artikolu 58 tat-Trattat KE
(li wara sar 1-Artikolu 48 KE), jipprekludu wkoll li t-telf fil-kambju jkun jista’
jitnaqqas bhala spiza ta’ l-operat ta’ impriza li ghandha l-uffi¢¢ju rregistrat
taghha fi Stat Membru biss safejn l-istabbiliment permanenti li huwa
proprjeta ta’ din ta’ 1-ahhar, li jinsab fi Stat Membru iehor, ma kiseb 1-ebda
profitt mhux taxxabbli.

Firem

